
Hetta var i grundini ein reettur, sum
ikki bert havnarfolk, men fatsekraféolk
yvirhevur hevdu. Tiggjundin for eftir
Gulatingslogini og Landslogini i fyra
partar, og ein teira var til tey fataeku.
Hesin partur vard nevndur béndalutur
in, og hann skuldi béndin ikki avhenda,
men hava heima vid hus at lata teimum
fataeku. Men eftir Norsku Log fra 1688
datt fateekraparturin og harvid hesi
reettindi teirra fataeku burtur. Eftir tad
matti ull bidjast. { 1645, t4 i misnegdin
vid skansaarbeidid av 4lvara kom fram,
fekk futin Legtingid at seta havnarfolki
forbod fyri at fara ur Havniin at bidja
ull, ti hesin 6sidur hevur vid ser, at
havnarmenn fella i leti og rogva ikki ut,
héast likindi eru. Hetta man heldur vera
ein 6beinleidis roynd at halda teir til
skansaarbeidi. Samstundis verdur klag-
ad um, at havnargentur vilja ikki ut 4
bygd at teena; aftan fyri hesa klagu man
liggja ynski béndanna um arbeidsfélk.
Annars var nerum o6lent tvungid
skansaarbeidi, fyrifallandi lossingarar-
beidi og utr68w innlegan hja havnar-
monnum. Sum félkatalid vaks, mattu
koma adrir innlegumeguleikar afturat.
Vid kongligari fyriskipan fra 10. april
1710 skuldi kongsins partur av tiggj-
undarullini latast teimum fateku i
Havn. Stutt fyri 1800 vérdu lagdar inn
nakrar tradir — Skansatradir — til sol-
datarnar 4 Skansanum. A hesum jardar-
teigum vordu epli velt um ar 1800. Um
somu tid fekk notakastid stéran tydning
fyri havnarfélk. Tey annars ringu arini
um 1808 var serliga noégvur seidur at faa
4 Havnarvag. Eftir at pokurnar hevdu
gingid { 1709—1710 livdu bert 80 folk
eftir i Havn. f 1801 budu i Havn 554
folk, { 1834 721.

Skansaarbeidi

Skansabyggingin eftir turkaélopid i
1629 kom at liggja tung 4 havnarmonn-
um. [ 1630 vard gjert av at byggja
nyggjan skansa — 4 Reyninum. Hann
skuldi verja handilshusini i Ti i
uttanfyri og kunna skjéta yvir badar
véagirnar. Eftir Tingbokini synadi Jéan
Justinusson saman vid 12 legreettu-
monnum { 6lavsvekutingsetuni 1637
tann nyggja skansa, sum kongsins
vegna var gjerdur i Havn, og sum té&
hevdi stadid i gerd i 4r. I 1645 er skilligt,
at stor misnegd var vid skansaarbeidid,
og menn vérdu héttir vid revsing, um
teir ikki vildu gera pliktarbeidi 4 Skans-
anum. Tad tykist t6 at hava verid drugt
vid skansaarbeidinum, ti { 1647 skrivar
Kristian IV til feroyingar um at gera
Skansan lidnan og halda hann vid lika,
so at hann verdur ferur fyri at standa i-
moti lopi. I 1652 var sjalvur lensharrin
F. W. Rosenvinge i Feroyum og gjerdi
ta tilmeeli til kongs um eitt stért hern-
adarvirki vid 60 monnum, men malid
tykist ikki at vera komid longur aleidis,
ta Kristoffur Gabel tok vid leninum f{
1655.

Feroyar i krigstidum
Eftir at Tad skanska Kriggid var brosti8
4 1 1657, komu bod fra ti nyggja lens-
harranum um at gera Skansan feran fyri
at halda iméti meguligum 4lopum.
Skansin t.e. Tinganesskansin, sigst ta
at vera { ringum standi og n»aldeles
ruineret«. Logtingid gav um summari8
lensharranum vidhald i hesum kravi
hansara. Ikki bert skuldi Tinganes-
skansin gerast verjuferur, men gerast
skuldi eisini ein minni skansi, har sum
tann gamli skansin 4 Stangarnesi st68.
Tad skansaarbeidi, sum na vard
byrjad, kendist so tungt og eydmykj-
andi fyri havnarmenn, at teir vildu ikki
lata seer lynda bodini fra legtingsmonn-
unum, sum ji voru bendur av bygd. Teir
fingu ti soknarprest sin, Lucas Debes, at
seta saman klagu, sum var { 7 greinum.

Turkaranid i Islandi i 1627 var ein
hvekkur: meira enn 300 folk vordu tikin
og ford til »Barbariid«; harumframt
vordu fleiri dripin, serliga i Vestmanna-
oyggjunum. Hetta er permubladid a
bok, sum hin islendski presturin Olafur
Egilsson, sum var leysgivin ur treeldom-
inum, & leid heimaftur let geva ut i
Keypmannahavn. Nakrir islendingar
komu afturiaftur, leyskeyptir, men eing-
in feroyingur; radini véru ikki til tess.

Teir vildu ikki fyri pening fara undir
hetta arbeidid, ti teir voru fair og ti illa
mentir; hartil véru fleiri teirra gamlir,
sjukir ella ussaligir; teir kundu ikki vid
konu og bernum liva av teimum 10 rikis-
dalunum, eetlanin var at lena teimum
vid, og teir foru ikki at kunna rekja ut-
rédurin, serliga ikki t4 id flutningur og
vaktarhald um nattina komu afturat;
teir mintu eisini 4, at teir véru menn-
iskju »og ikke beester og ej solgte
treelle«. Havnarmenn gjerdu vart vid, at
teir frammanundan i skatti og fyri torv-
skurd l6tu 5 skinn, sum var meira enn
jardeigarar i Feroyum yvirhevur létu til
skansaarbeidid, sum teir sjalvir sluppu
undan. Havnarmenn segdu at enda f{
klagu sinari, at vard skansaskyldan legd
javn yvir allar landsins ibugvar, skuldi
teirra partur ikki liggja eftir. Eingin
teirra hevdi t6 skrivad undir braevid,
»efterdi vi ikke selv kan skrive vores
heender under«.

Tap harra Lucasar

Henda klaga hjalpti kortini einki. Eftir
uppskoti fitans samtykti Legtingid
»udi Herrens Navne«, at »af de bedste
Havne mend og paa andre steder udi
landet, som er arbejdsfere og kun neerer
sig at omlebe paa betleri, benderne og
landet til ingen gavn, men mere til
skade, som Recessen om formelder med
flere steder at bevise i Norges Lov, af
dennem skal tages af de bedste at gere
Skansen feerdig og holde vagt i den 30
mand«. Henda loysn var ikki urslit av
stridi millum feroyingar og danskar
myndugleikar, men millum feroyingar,
i8 sotu vid jerd ella attu jerd edrumegin,
og hinumegin ognarleysu og fataku
landsmenn teirra.

Reglugerdin, sum Legtingid i 1658
giordi fyri soldatateenastuna 4 Skansan-
um, var { 13 greinum. Eftir henni fingu
soldatarnir um 4rid 10 gyllin { len og
tann fjordingin av tiggjundarullini, sum
eftir gomlum var farin til tey fatseku.

Eftir at fateekratiggjundin var burtur-
dottin vid Norsku Log i 1688, sluppu
soldatarnir i stadin at keypa eina halva
vag av tiggjundarullini hja kongi fyri 1
gl. Hetta var kortini ussalig len fyri
strangt og bundid arbeidi. Ikki fyrr enn {
1760 vordu 3 gl. lagdir oman 4 lenina.
Teir 30 soldatarnir véru byttir sundur i
triggjar vaktir, so at 10 arbeiddu i senn
hvenn dag og hildu vakt tridju natt, og
hinir kundu t4 gera annad arbeidi, t.d.
rogva ut; eingin teirra matti té6 fara ur
Havnini uttan vid skrivligum loyvi fra
futanum; skansamenn av bygd skuldu
faa innivist (hus). Skansamenninir véru
undir hernadarligum aga og vordu revs-
adir, hildu teir ikki reglurnar.

Tad vard ogvuliga illa upptikid, at
havnarmenn vid harra Lucasi sum tals-
manni hevdu loyvt ser at klaga, og fut-
in kravdi teir revsadar. Viring hansara
fyri teimum mundi ikki vera stor, t4 i
hann segdi seg halda tad vera nogv fyri,
at »evrigheden skal sperge tryglere og
omlebere, havd dem skal befales«.

Prestur og proletarar

Av vitnisburunum hja havnarmonnum
saest, at harra Lucas hevur verid rattu-
liga trekur, t4 teir b68u hann skriva fyri
seg. Hann hevdi lagt teimum eina vid
ikki at gera uppreistur, og var visur i, at
fatin for at leggja hann undir at esa folk
upp. Kortini hevdi hann skrivad klagu-
ritid. Tad skilst, at tad var ikki bert sjalv
skansatenastan, sum beyd havnar-
monnum imoéti, men eisini tann vidferd,
teir fingu, serliga fra futanum Johan
Heidemann. Futin kravdi, at legtingid
tok greida stodu til, um teer 7 greinirnar
i klaguriti havnarmanna ella teer 13 i
skansareglugerdini, »som landsens ind-
byggere havde samtykt«, skuldu galda.
Legreettumenninir svaradu, at teer 13
greinirnar, sum teir sjalvir hevdu sam-
tykt, skuldu vera galdandi. Teir, sum

hevdu bidid prestin hjalpa seer, hevdu
longu adrenn fingid dom og revsing: »Da
er for den post af retten afsagt, at de
seks havnemeend, som haver omgaaes
med Her Lucas Jacobson at skrive de 7
poster at de skal straffes en nat i
Morkestuen og en nat i jern hos Niels
Urne (sum var fangaverdur), de andre at
gaa med dem tillige paa arbejde, naar de
vorder tilsagt med flere som hid komm-
er til tallet vorder 30 mand og om
nogen sig derudimod modyvillig anstiller,
den samme uden al naade at udferes paa
Bremerholme«.

Hoast teir skuldu vera freelsir menn
eftir l6gini, vérdu havnarmenn i skansa-
teenastu vidfarnir sum brotsmenn. At
tad um hesa tifina gerst raettuliga van-
ligt at dema menn, serliga fyri sidabrot,
til skansaarbeidi hevur sjalvandi sum
orsek, at eingin for sjalvbodin i hesa
teenastu. Fyri legreettuna t6k ein
havnarmadur til i 1658, at teir, sum fyri
blédskomm vérdu demdir til skansaar-
beidi, voru latnir leysir, meSan havnar-
menn méattu halda fram.

Tinganesskansin vard fleiri
broyttur og umbygdur.

ferdir

I 1600-arunum foru w»turkisk« sjon-
reenaraskip at tyrpast i Norburatlants-
havi. Litid er t6 vitad um hesi skip og ut-
sjond og konstruktion teirra. Sum demi
um hetta sigur rithevundin, at hann
fyrst vendi seer til Handels- og Jefarts-
museet pa Kronborg i Helsinger; hadan
var hann vistur til The National Muse-
um i Greenwich, sum heldur ikki kundi
hjalpa. Hadan vard hann aftur vistur til
Musée de la marine i Paris. Hadan fing-
ust hesar »primitivu« myndir av »turk-
iskum« sjorgenaraskipum, sum als ikki
voru turkisk, men fra teimum berbisku
sjoreenararikjunum i vestara Nordur-
afrika.

Polacre

i




